
1. Prirodne nepogode i druge
pojave i događaji

Služba civilne zaštite je od ranih jutarnjih sati nastavila sa obilaskom
područja općine Tešanj, koja su zahvaćena plavljenjem površinskim
vodama i pojavom klizišta i odrona.
Klizišta i odroni:
Kako je kiša nastavila intenzivno da pada i proteklog dana nešto iza 12,00
sati (01.06.2010. godine) došlo je do odrona na regionalnom putu RP-474
Prnjavor –Novi Šeher u mjestu Mekiš. Usljed odrona došlo je do oštećenja
regionalnog  puta, te su odmah preduzete mjere na osiguranju mjesta kako
bi se saobraćaj odvijao sigurno.  Odron je i dalje aktivan, a saobraćaj se
odvija usporeno jednom trakom. Isti ne ugrožava objekte za stanovanje.
Oko 19,00 sati došlo je do aktiviranja klizišta na lokalnom asfaltnom putu u
Trepču, kojom prilikom je ugrožen put, a klizište je u slučaju aktivnijeg
kretanja prijetilo i dva stambena objekta koja se nalaze oko 70 metara ispod
klizišta na zaravnjenom terenu. Služba civilne zaštite je izašla na lice
mjesta, te su preduzete mjere zatvaranja puta za saobraćaj. Zbog aktivnosti
klizišta i stalnih padavina, klizište je tokom noći i jutra odnijelo i potkopalo
dionicu puta širine oko 15 metara. Isto je i dalje aktivno.
Sa vlasnicima objekata koji mogu biti ugroženi ovim klizištem je ostvaren
kontakt te su date preporuke u slučaju aktivnijeg kretanja klizišta.
Aktivno su uključene i druge nadležne općinske službe.
Nešto prije zaključenja ovog izvještaja od strane MZ Novo Selo, Služba
civilne zaštite je obaviještena o klizištu u podružnici Dubalj, gdje je klizište
nastalo jučer u toku dana i dalje aktivno, te da su ugrožena dva objekta.
Poplave i vodostaji:
Usljed smanjenja vodostaja rijeka i potoka dio površinskih voda koje su
jučer u poslijepodnevnim satima poplavile područje u Jelah polju, gdje su
bila ugrožena tri stambena objekta, tokom noći i jutra, došlo je znatnog
povlačenja vode. Voda se zadržala na poljoprivrednim površinama na
površini od oko 2 dunuma i trenutno ne prijeti unutrašnjosti objekata.
Stanje vodotoka na području općine:
-rijeka Usora: vodostaj rijeke u opadanju,
  Mjerenja vodostaja rijeke Usore:
   *01.06.2010. godine u 14,30 sati...... 1,80 m
   *02.06.2010.godine u 10,30 sati .......1,60 m
-rijeka Bosna: visok nivo, sa tendencijom blagog opadanja, bez plavljenja
objekata;
-rijeka Tešanjka i Trebačka: vodostaj visok, zadržan nivo, bez izlivanja i
bez ugrožavanja objekata;

Trenutno nema objekata koji su direktno poplavljeni izlivanjem rijeka i
potoka i djelovanjem površinskih voda na području općine Tešanj.
I dalje se prati stanje na cijelom području općine.

Kiša i dalje pada slabijim intezitetom.
7. Ostale informacije /

